                            Молитва  за  детей-сирот

Господи Боже наш! Спаси, сохрани и помилуй отроков,

отроковиц и младенцев, всеми оставленных и любве и

помощи нашея требующих! Просвети их светом благодати

Твоея, да знают Тя, истиннаго Бога и Отца нашего

Небеснаго, и да славят Тя вкупе со Единородным Твоим

Сыном и Пресвятым Духом. Настави их в любви и вере,

плачущия утеши, неразумныя вразуми, болящия исцели,

немощствующия укрепи, некрещеныя святаго Крещения

сподоби. Аще же что согрешиша по неразумию и по

наущению злых людей, не вмени им, но уврачуй душевные

раны их. Даждь им поприще жизни сея достойно прейти,

посли им ангелы Твоя хранители; даруй им наставники

добрыя, милосердныя и благоразумныя. Огради их от

всякаго зла и соблазнов века сего, украси их целомудрием и

благочестием и научи творити волю Твою. Помяни,

Господи, и родитли их: даруй прощение грехов усопшим и

упокоение, живых же помилуй и на путь спасения и

покаяния направи.

Господи Боже, любве Дателю, даруй нам любити отроков,

отроковиц и младенцев сих, якоже Ты Сам возлюбил еси

их. Отче сирот, убогих защитниче и целителю немощных!

Наставником и родителем, любовь и попечение свое

младенцем оставленным дарующим, терпение, разум и

сердце милующее даруй. Исполни вся благая прошения их,

прости им вся согрешения вольная и невольная, от всех

врагов видимых и невидимых сохрани, от всякия напасти,

беды и скорби и недугов избави, мирно же и тихо в здравии

и долгоденствии вся дни их соблюди.
